
   Эп сире, атте-анне, саватăп.

Сирĕнтен хакли çук тĕнчере.

Шăллăм,эс пурришĕн савăнатăп —

Иккĕн чух хăрушă мар пире.



Савнă ялăм, эп сана мухтатăп.

Çĕр çинче ялсем, паллах, нумай.

Вĕсенчен пĕрне, сана, ырлатăп —

Чунăма эс çывăх-çке, Чурпай!



Эп сана, Çĕр-шывăм, юрататăп —

Хӳтлĕхре эп сан ытамунта.

Хăватна туйса çунатланатăп,

Çав тери телейлĕ эп кунта.



Чĕрепе туйса илем куратăп:

Эс епле илемлĕ-çке,тĕнче!

Çак хаваслăха курса кулатăп

Сар хĕвел асамлă çутинче.



Пурнăç,эп сана чунтан саватăп.

Юрататăп, пурнăçăм, сана!

Çутă ĕмĕтпе эп пурăнатăп.

Пурăнас ыр шухăшпа кăна!

  